
25 अप्रैल, 2012 को उत्तर के लिए
सीमा पर सैन्य बेसों को सुदृढ़ किया जाना
2226.
श्री नतुजी हालाजी ठाकोर :
क्या रक्षा मंत्री यह बताने की कृपा करेंगे कि :

(क)
 सीमा क्षेत्रों के समीप हमारे पड़ोसी देशों की सैन्य शक्ति के विस्तार तथा सुदृढ़ीकरण को देखते हुए मंत्रालय द्वारा भारत-चीन और भारत-पाकिस्तान सीमाओं पर सैन्य बेसों को सुदृढ़ करने हेतु क्या कार्यवाही की जा रही है; 
(ख)
 क्या शीघ्र जवाबी हमला या आत्मरक्षा के लिए भारत-चीन तथा भारत-पाकिस्तान सीमाओं को मजबूत सड़क एवं रेल नेटवर्क से जोड़े जाने की कोई योजना है; और
(ग)
यदि हां, तो तत्संबंधी ब्यौरा क्या है ?
उत्तर
रक्षा मंत्री (श्री ए. के. अन्टनी)
(क) :  सरकार सीमा क्षेत्र में होने वाली सभी गतिविधियों पर गहन नजर रखती है तथा खतरे की अवधारणाओं की नियमित रूप से पुनरीक्षा करती है । अपनी सीमाओं को सुरक्षित रखने के लिए सैन्य बेसों तथा अवसंरचना विकास सहित अपनी बल संरचना को खतरे की अवधारणा के अनुरूप सुदृढ़, इष्टतम तथा आधुनिक बनाने के लिए अपेक्षित उपाय शुरू किए गए हैं ।


(ख) और (ग) :  सरकार ने भारत-चीन सीमा पर विकास के लिए सामरिक दृष्टि से महत्वपूर्ण सीमा-सड़कों की पहचान की है । भारत-चीन तथा भारत-पाक सीमा पर विकास के लिए दीर्घावधिक संदर्शी योजना के तहत अन्य सड़कें एवं सामरिक रेलवे लाइनों की पहचान की गई है ।
*****

